
NAFARROA 2012 PLANA
Gobernuak 6 milioi euroko inbertsioa onartu du Atarrabiako institutu berrirako
Zentroan DBHko lau lerro eta batxilergoko bi egongo dira
Osteguna, 2009ko uztailaren 2a.  Nafarroako Gobernuak Atarrabian Bigarren Hezkuntzako Institutu berriaren proiektua idatzi, gauzatu eta zuzentzeko kontratua egitea baimendu du. Laguntzaren eta obren kontratazio mistoa egitea pentsatu da, 5.896 euroko gastuarekin. Nafarroako Gobernuak gastua 2010eko aurrekontuaren kargura onetsi du.


Gaur egun, Burlata, Uharte eta Atarrabia udalerrietan herritarren kopurua gora egiten ari da, ekonomia- eta hirigintza-garapenari esker. Horren eraginez, Bigarren Hezkuntzan eta Batxilergoan plazen eskaerak gora egin du nabarmen.


Mendillorriko “Don Pedro de Ursúa” BHIk eta Burlatako “Askatasuna” BHIk orain arteko eskaerari aurre egin diote. Hala ere, gaur egungo eskaera dela bide, etorkizunean gerta daitekeen matrikulen gorakada xurgatzeko gaitasuna agortu egin da. Hori dela eta, Hezkuntza Departamentuaren ustez, Atarrabian institutu berria eraikitzea premiazko beharra zen, eta ezinbestekoa da eraikina 2010eko irailean amaituta egotea eta irekitzea, Mendillorriko “Don Pedro de Ursúa” BHIren eta Burlatako “Askatasuna” BHIren hazkunde-aurreikuspenen arabera, urte horretan plazen eskaera kolapsatu egin daiteke eta.


Inguruabar horien aurrean, Hezkuntza Departamentuak DBHIko 4 lerro eta BHIko 2 lerro hartzen dituen eraikin berria eraikiko du. Lana “Nafarroa 2012 Planean” lehentasunezko jardun moduan jasota dago.


Atarrabiako Udalak Bigarren Hezkuntzako institutua 6.681 m² inguruko zuzkidura-orube batean eraikitzea proposatu du (Atarrabiako UO-2 unitatearen borondatezko birpartzelazio-proiektutik ateratzen dena). Atarrabiako Fermín Tirapu, Bidaburua eta Paseo de los Frutales kaleen artean kokatuta dago. Hezkuntza Departamentuak orube hau onartu du. Hain zuzen ere, udalerriko eskola-ingurutik hurbil dago eta, zehatz esanda, “Lorenzo Goikoa” eta “Atargi” ikastetxe publikoetatik hurbil.

Atarrabiako BHI berrirako aurreikusitako programa hau da: 


4 lerroko DBHIrako: 50 m2-ko 16 gela, 90 m-ko liburutegia, 25 m-ko 8 komun, irakasleentzako 16 m-ko 2 komun, musika-gela, informatika-gela, plastika-gela, tailer-gela, 2 garbiketa-gela, instalazioak, telekomunikazioen armairu-gela, 2 biltegi, gimnasioa, gimnasioko 2 aldagela, gimnasioko biltegia, irakasleen gela, zuzendaritza-bulegoa, 3 bulego, idazkaritza, APYMAko gela, ikasleen gela, bisiten gela, atezaintzaren eta fotokopien ingurua, bikoizteko 8 gela eta curriculum-dibertsifikaziorako 3 gela.

 
2 lerroko BHIrako espazioen programa hau ezarri da: 4 gela, informatika-gela, fisika-laborategia, kimika-laborategia, Zientzien edo Biologiaren laborategia, Giza Zientzien gela/Askotariko erabilerak, Teknologia gela, Marrazketa gela, 2 komun, irakasleen komunak, garbiketa-gela eta 19 departamentu. Kirol-pista estalia ere badago.


Horrez gain, DBHko 4 lerro (16 gela gehi espazio erkideak eskatzen ditu) eta Batxilergoko 2 lerro (4 gela gutxienez eta espazio erkideak eskatzen ditu) eskainiko dituen institutuan tarte bakoitzerako lerro bat gehiago zabaltzea planteatzen da, hau da, DBHko 5 lerro (20 gela) eta Batxilergoko 3 (6 gela) izango lituzke. Zabalkuntzan ekitaldien aretoa eta laborategi bat egitea ere aurreikusi da.


Hau da etorkizuneko zabalkuntzaren programa: DBHko 4 gela, Batxilergoko 2 gela, bikoizteko 2 gela, 2 departamentu, ikasleentzako 2 komun, ekitaldien aretoa, eta zientzia esperimentalen laborategia.

